
Il-Punti ewlenin

Il-provvista tal-elettriku laħqet it-3,207.1 GWh, li hija
żieda taʼ 3.2 fil-mija meta mqabbla mas-sena taʼ
qabel.
Il-produzzjoni grossa magħmula mill-elettriku li kien
ġej mill-impjanti tal-enerġija u minn sorsi rinnovabbli
ammontat għal 2,221.7 GWh, li hija żieda taʼ 1.6 fil-
mija meta mqabbla mal-2024.
Kienu importati bl-interconnector total taʼ 1031.0
GWh, li huma żieda taʼ 6.2 fil-mija meta mqabblin
mas-sena taʼ qabel.
Id-domanda medja annwali rreġistrata kienet taʼ 492
MW, li hija żieda taʼ 2.9 fil-mija meta mqabbla mal-
2024.
L-emissjonijiet GHG mill-kombustjoni tal-fjuwil fl-
impjanti tal-enerġija naqsu bi 2.4 fil-mija fuq is-
sitwazzjoni fl-2024.

Il-Kummentarju

Fl-2025, il-provvista tal-elettriku laħqet it-3,207.1 GWh, li hija żieda taʼ 3.2 fil-mija meta mqabbla

mas-sena taʼ qabel.

Matul l-2025, il-provvista tal-elettriku fʼMalta kienet magħmula mill-produzzjoni netta tal-impjanti tal-enerġija (56.5 fil-mija),

mill-provvista tal-importazzjoni netta (32.1 fil-mija) u minn sorsi rinnovabbli (11.3 fil-mija) (Tabella nru 1 u Ċart nru 1).

Fl-2025, il-produzzjoni grossa magħmula mill-elettriku li kien ġej mill-impjanti tal-enerġija u minn sorsi rinnovabbli

ammontat għal 2,221.7 GWh. Ix-xahar taʼ Lulju wera l-ogħla ammont taʼ produzzjoni grossa bʼ239.7 GWh (Tabella nru 2).

Ċart nru 1. Il-provvista kollha tal-elettriku fʼMalta bit-tip u s-sena

Sorsi rinnovabbli Importazzjoni netta¹ Impjanti tal-enerġija, eskluż l-użu tagħhom stess Il-provvista kollha tal-elettriku

 importazzjoni netta = importazzjoni – esportazzjoni1

Il-produzzjoni tal-elettriku li kienet ġejja mill-impjanti tal-enerġija rreġistrat żieda taʼ 0.5 fil-mija meta mqabbla mas-sena taʼ

qabel u laħqet l-1,858.3 GWh (Tabella nru 3). It-tiġjib tal-enerġija minn sorsi rinnovabbli rreġistra żieda taʼ 8.1 fil-mija sabiex

laħaq 363.4 GWh fl-2025. Il-biċċa l-kbira tal-enerġija rinnovabbli (96.8 fil-mija) kienet miġjuba minn pannelli fotovoltajċi

(Tabella nru 4).

Matul l-2025, kienu importati bʼkollox 1031.0 GWh bl-interconnector, li huma żieda taʼ 6.2 fil-mija meta mqabblin mas-sena

taʼ qabel (Tabella nru 5).

Ix-xahar taʼ Lulju (362.6 GWh) kellu l-akbar provvista taʼ elettriku matul l-2025 bʼsehem taʼ 11.3 fil-mija. Dan kien segwit mix-

xahar taʼ Awwissu (334.6 GWh), li kellu sehem taʼ 10.4 fil-mija mill-provvista kollha tas-sena (Tabella nru 6).

Fl-2025, ix-xhur taʼ Lulju u Awwissu kellhom l-akbar domanda għall-elettriku, u rreġistraw 637 MW u 585 MW,

rispettivament. Id-domanda medja annwali rreġistrata fl-2025 kienet taʼ 492 MW – li hija żieda taʼ 2.9 fil-mija meta mqabbla

mas-sena taʼ qabel (Tabella nru 7).

Fl-2025, l-emissjonijiet GHG mill-kombustjoni tal-fjuwil fl-impjanti tal-enerġija naqsu bi 2.4 fil-mija fuq is-sitwazzjoni fl-2024

(Tabella nru 8 u Ċart nru 2).

Ċart nru 2. L-emissjonijiet GHG mill-kombustjoni tal-fjuwil fl-impjanti tal-enerġija, bis-sena

